
Чемерлик

Каркаланы Абубекирни ата-
сы Мухарбий, аппасы Мухам-
мат  да бешикле этген устала 
эдиле. Бюгюн бизни ушакъ 
нёгерибиз Абубекирди.

4 бет

Тырныауузда Сабий искусстволаны  Абай-
ланы Солтан-Бек атлы школунда Ата журтну 
къоруулаучуларына аталгъан байрам концерт 
болгъанды. Ары Сауутланнган кючлени вете-
ранлары, районну къуллукъчулары, чекчиле, 
бусагъатда аскерде къуллукъ эте тургъан жаш-
ларыбыз чакъырылгъандыла. 

Байрам 3 бет

Гюлле салыу

Ахыры 3-чю бетдеди.

Миллетини къайгъысын кёрген, аны 
келир кюню иги болурун излеген, уллу 
къыйын да салгъан, кеслерине арталлы-
да сый-даража излемеген чынтты улан-
ладан Малкъар бир заманда да къуру 
болмагъанды. Цораланы Мырзаны жашы 
Магомет аллай адамларыбыздан эди.

 Жолоучулукъ

 Ахшы кёрюмдюле

 Эл мюлк

Къабарты-Малкъар Республиканы 
къырал саугъалары бла саугъалауну 

юсюнден

Къабарты-Малкъар 
Республиканы Башчысыны

У К А З Ы
Ишлеринде жетишимле болдургъанлары эмда кёп 

жылланы бет жарыкълы уруннганлары ючюн саугъ-
аларгъа:

Къабарты-Малкъар Республиканы 
Сыйлы грамотасы бла 

АФАУНОВ Астемир Руслановични – Къабарты-Мал-
къар Республикада Ич ишле министерствону штабыны 
эсепге алыу-регистрация этиу ишге контроль этген 
бёлюмюню таматасыны орунбасарын

ЖАНАТАЙЛАНЫ Салимни жашы Магометни – 
Къабарты-Малкъар Республикада Ич ишле министер-
ствону штабыны эсепге алыу-регистрация этиу ишге 
контроль этген бёлюмюню таматасыны орунбасарын;

 
сыйлы атла атаргъа:

«Къабарты-Малкъар Республиканы 
сыйлы журналисти»

СУЙДИМОВ Беслан Хасанбиевичге – «Телевизор 
эмда радио бериулени битеуроссей къырал ком-
паниясы» федерал къырал унитар предприятияны 
бёлюмюню – «Телевизор эмда радио бериулени  «Къа-
барты-Малкъар» къырал компаниясыны» директоруну 
орунбасарына - жангылыкъла бёлюмюню таматасына,

«Къабарты-Малкъар Республиканы 
сыйлы къутхарыучусу»

   
РЕМИЗОВ Андрей Юрьевичге – «Къабарты-Мал-

къарны от тюшюуге къажау-къутхарыучу службасы» 
къырал казна учрежденияны излеу-къутхарыу отря-
дыны къутхарыучусуна,

«Къабарты-Малкъар Республиканы 
сыйлы юристи»

ШОКУМОВ Юрий Жираслановичге –Къабарты-
Малкъар Республиканы Арбитраж сюдюню предсе-
дателини орунбасарына.

Къабарты-Малкъар Республиканы 
Башчысы                                                    К.КОКОВ

Нальчик шахар, 2024 жылны 19 февралы, №6-УГ

Эсгериу ишге КъМР-ни Парламен-
тини Председатели Татьяна Егорова, 
КъМР-ни Правительствосуну Пред-
седатели Мусукланы Алий, власть 
органланы келечилери, право низамны 
сакълаучула, ветеранла эмда юнарме-
ецле къатышхандыла. 

Эсгертмени къатына жыйылгъанла 
ёлгенлени  бир минутну шош сюелип 
хурметлегендиле.

Ол кюн окъуна регионну Башчысы со-
циал сетьдеги аккаунтунда энчи аскер 
операциягъа къатышханланы алгъыш-

лагъанды. «Багъалы жерлешлерим, 
къарындашларым, шёндю энчи аскер 
операция баргъан тийреледе тургъан-
ланы барысы да! Хар биригизни да 
Ата журтну къоруулаучусуну кюню бла 
жюрегимден къызыу алгъышлайма! 
Сиз бизни ёхтемлигибизсиз! Барыбыз-
гъа да къысха заманны ичинде хорлам 
болурун, сиз а от жагъаларыгъызгъа 
сау-саламат къайтырыгъызны тежей-
ме! Бек сау болугъуз!», деп жазгъанды 
Казбек Коков. 

«От жагъаларыгъызгъа сау-саламат 
къайтырыгъызны тежейме»

КъМР-ни Башчысы Казбек Коков Ата журтну къоруулаучусуну 
кюнюнде «Махтаулукъну ёмюрлюк оту» эсгертмеге гюлле салгъанды. 

КъМР-ни Башчысы Казбек Коков 
Ата журтну къоруулаучусуну кюнюн-
де Зольск районну жокълагъанды. 

Сармаковода регионну оноучусу 
жангы школгъа къарап чыкъгъан-
ды.    275 окъуучугъа деп ишленнген 
мектеп бу кюнледе ачылгъанды. Аны 
къурулушу Россейни Президенти 
Владимир Путинни башламчылыгъы 
бла къуралгъан «Билим» миллет 
проектни себеплиги бла бардырыл-
гъанды. 

Казбек Коков мектепни башчы-
лары бла окъуу юйню андан ары 
айнытыуну онгларын сюзгенди. 
Этилген мадарланы хайырындан 
энди мында физикадан, химиядан, 
биологиядан, информатикадан бла 
башха предметледен бютюн терен 
билим алыргъа онг чыкъгъанды. 

Малкада  республиканы Башчысы 
2-чи номерли мектепге бла сабий 
садха элтген Ленин орамны халын 
кёргенди. Аны жангыртыугъа себе-
плик этерин кёп болмай эллилени 
къаууму тилеген эди. 

«Школланы, больницаланы, ма-
даният эмда спорт мекямланы къат-
ларында жолла тап халда болургъа 
керекдиле»,- деп, Казбек Коков 
жолну 2025 жылда этиллик ишлени 
планына къошаргъа буюргъанды. 

Ишчи жолоучулугъуну кезиуюнде 
Казбек Коков Залукокоажеде да бол-
гъанды эмда эллилени Зольск район 
къуралгъанлы 100 жыл толгъаны бла 
алгъышлагъанды, деп билдиргенди-
ле КъМР-ни Башчысыны бла Прави-
тельствосуну пресс-службасындан.  

Элледе мекямланы  
ишленнгенлерине 
ыразы болгъанды

Казбек Коков Бахсан районну Куба элинде жангы 
амбулаторияны къууанчлы ачылыууна къатышханды.

Районну жамауатын алгъышлай, КъМР-ни Башчысы 
Россейни Президенти Владимир Путинни башламчы-
лыгъы бла къуралгъан миллет проектлени хайырын-
дан къыралны инсанларына, ол санда республикада 
жашагъанлагъа, тап болурча кёп зат этилгенин эс-
гертгенди. 

– Жаланда Куба элни алып къарасакъ да, мында 
жангы сабий сад, шёндюгю заманнга келишген мектеп 
ишленнгендиле, жол тапландырылгъанды, орамла жа-
рыкъ болурча мадар этилгенди. Ала барысы да миллет 
проектлеге кёре тамамланнган ишледиле. Айхай да, 
элледе социал мекямлагъа бу халда къаралса, мен 
бек къууанама, – дегенди Казбек Коков.

Жыйылыуну аллында барысы да 
ёрге сюелип Россей Федерацияны, 
Къабарты-Малкъар Республиканы 
да гимнлерине  тынгылагъандыла. 
Ызы бла байрамны бардыргъан Ев-
гений Енин бла Фатима Чехмахова  

поэтесса Инна Кашежеваны журтуна 
жораланнган тизгинлерин окъуп, 
къонакъланы алгъышлагъандыла,  
Зольск районну тарыхы бла да шагъ-
ырейлендиргендиле. 

Къабарты-Малкъарны область  
толтуруучу комитетини президиу-
муну буйругъу бла 1924  жылда 23 
февральда Нагорный округ къу-
ралгъан эди. Аны санына Малка, 
Залукокоаже, Зольское, Каменно-
мост, Сармаково, Хабаз, Хасаут, 
Псынадаха, Приречное, Баптист ху-
торла (Совхозное), дагъыда Зольск 
бла Нагорный къошланы жерлери 
кирген эдиле. 1931 жылгъа дери 
уа районну административ арасы 
Пятигорск (ол округну къурамына 
кирмегенди) болуп тургъанды. 1937 
жылда районну Малкинский деп 
алай белгилегендиле, 1938 жылда 
уа аны Зольский район этгендиле, 
арасы да Зольское элде болгъанды. 

Белгилеу

Бек уллу байлыгъы – жигер, 
билимли, къонакъбай адамлары

Тамаша табийгъаты, берекет  жери болгъан, къонакъбай 
адамла жашагъан  Зольск район жюзжыллыкъ  байрамын 
белгилегенди. Залукокоажени Маданият юйюнде юбилейге 
жоралап уллу байрам къурагъандыла. Районну къууанчы бла 
алгъышларгъа  кёп белгили инсанла келгендиле.

Къурулуш

Казбек Коков Ата журтну къоруулаучусуну 
кюнюнде Зольск районну жокълагъанды

Аслам къошумчулукъ  
Буруннгу жыл бла тенглешдиргенде, былтыр Къабар-

ты-Малкъарда аш-азыкъ продукциядан 0,9 процентге 
асламыракъ чыгъарылгъанды. Татлы эмда башха тюрлю 
сууланы производствосу уа 21 процент къошханды, деп 
билдиргендиле регионну Эл мюлк министерствосундан.

Биринчи кёрюмдюге аслам къошумчулукъну ма бу 
ашарыкъланы чыгъарыу жалчытханды: къыймала, айран, 
бишлакъ, творог. Тахта кёгетледен жарашдырылгъан 
консерваланы производствосу уа эки процентге ёсгенди. 
Макаронланы, ётмекни эмда ундан биширилген ашланы 
чыгъарыу а 2022 жылдан артыкъ башха болмагъанды.

Сууланы юсюнден айтханда, предприятияла былтыр 
сыраны – 36, гара сууланы – 11,2, татлы сууланы уа 8,5 
процентге кёп чыгъаргъандыла.

Биринчи тирлик
Кёп болмай «Чегем-Агро» деген теплица мюлкню 

юсюнден жазгъан эдик газетибизде. Жангы къуралгъан 
предприятияда бадыражанла ёсдюрюу бла кюрешеди-
ле. Бу кюнледе уа анда биринчи тирлик алгъандыла. 
Теплицаланы ишчилери бла бирге ол ишге предпри-
ятияны таматасы Лев Берлин, Чегем районну башчысы 
Юра Борсов, Эл мюлк министерствону эмда Къабарты-
Малкъар къырал аграр университетни келечилери да 
къатышхандыла.

Билдиргенибизча, предприятияны теплицаларында 
шёндюгю технологияланы хайырланадыла. Анда бады-
ражанланы талай тюрлюлерин ёсдюредиле. Тергеулеге 
кёре кюн сайын беш тонна продукция алыргъа къолдан 
келликди. Аны уа ызы бла къоншу регионлагъа эмда 
башха округлагъа жиберликдиле. 

Ишде бир тюрлю химия зат хайырланылмагъаны 
себепли продукция бары да тазады. Шёндю теплицала 
36,7 гектарны аладыла, жууукъ кезиуде энтта да бир 
кесегини къурулушу башланырыкъды. Бу кюнледе уа 
продукцияны жарашдырып, тышына жибериучю араны 
къурулушу бара турады.

УЛБАШЛАНЫ Мурат хазырлагъанды.

Москвада ВДНХ-да «Россия» кёрмючде «Саулукъ 
сакълау» тематикалы кюнню чеклеринде профильли 
миллет проектни чеклеринде саулукъ сакълауну биринчи 
звеносун игилендириу программаны толтурууда бийик 
кёрюмдюле кёргюзтген регионла белгиленнгендиле. 
Къабарты-Малкъар Республика Россейни Правитель-
ствосу белгилеген он ахшы региондан бири болгъанды.

Республиканы таматаларына ыразылыкъ къагъытны 
КъМР-ни саулукъ сакълау министри Рустам Калибатовха 
РФ-ни Правительствосуну Председателини орунбасары 
Татьяна Голикова бергенди.  

Жангы мектепни 
къууанчында

КъМР-ни Башчысы Казбек Коков Басхан районнга иш 
бла барыууну чеклеринде Куба элде былтыр сентябрьде 
ачылгъан 500 жери болгъан шёндюгюлю мектепге къа-
рагъанды. Аны къурулушу Россейни Президенти Влади-
мир Путинни башламчылыгъы бла къуралгъан «Билим 
бериу» миллет проектни чеклеринде бардырылгъанды. 
Къырал тамата 2025 жылгъа дери битеулю билим берген 
учрежденияланы барысында да дерслени бир сменли 
халда бардырыуну борчха салгъанды.

Мектепни эски мекямы 1937 жылда ишленнгенди, 
окъутуу майданла жетишмегенден сабийле дерслеге 
эки сменнге жюрюгендиле. Окъуу жыл башланнганлы 10 
минг квадрат метр кенглиги болгъан эки къатлы жангы 
мекямда окъутуу бир сменнге бардырылады. Бюгюнлюк-
де билим бериу махкемеде 394 школчу окъуйду, аладан 
34-сю биринчи классха жюрюгенледиле. 

Жангы мектепде 30 окъутуу отоу, эки спортзал, 310 
жери болгъан актовый зал, 210 жери болгъан ашхана, 
пищеблок, медицина эм тишлеге багъыу отоула барды-
ла. Окъутуу кабинетле юлгюледе кёргюзтюрча керекле 
бла жалчытылыныпдыла. Химияны, физиканы, тыш 
къыраллы тиллени эм информатиканы классларына 
изленнген оборудование салыннганды. Школну тийреси 
да тапландырылгъанды, футбол эм баскетбол майданла 
жарашдырылгъандыла. Мекямны дизель установкасы 
бла кесини энчи трансформатор подстанциясы эм ко-
тельнясы бардыла.    

Къоркъуусузду эмда 
ышаннгылыды

КъМР-ни Башчысы Казбек Коков муниципалитетлеге 
жолоучулугъуну чегинде республикада уллу эм къыйын 
къурулуш объектледен бирине – «Чегем 2 – Булунгу» 
автомобиль жолгъа къарагъанды, анда бусагъатда ишле 
бардырыладыла.

Трассаны реконструкциясын Россейни Президенти 
Владимир Путин дурус кёргенди – объект «Къоркъуусуз 
качестволу автомобиль жолла» миллет проектни планы-
на къошулгъанды. 

«Проектге кёре улоула жюрюген кесек, тротуар кен-
гертилирге керекдиле, мында иш кёпдю, асламысында 
битеу тарны узунлугъунда суу тюбюнде орнатылыргъа 
тийишли къабыргъа ючюн. Уллу болмагъан участок 
къалгъанды, топуракъны къуюп башлагъандыла эмда 
жаз башында асфальт салынып тебирерикди. Туристле 
энди жолда барлыкъ тюйюлдюле, ала битеу излемлеге 
тийишлиликде тротуар бла жюрюрюкдюле», - деп бел-
гилегенди Казбек Коков.

Жолну битеулю узунлугъу 27 километрди. Жол эмда 
жагъаланы кючлеу ишле къыйын болумлада бардыры-
ладыла, ол санда черекде, шёндюгюлю технологияланы 
бла къурулуш энчи автотранспортну хайырланып.

«Жол къоркъуусуз боллукъду эмда Чегем районну 
айныууна себеплик этерикди», - деп чертгенди регионну 
Башчысы.

Эски амбулатория 1949 жылда ишленнген мекямда 
орналып эди. Жангысында уа хар керекли зат барды: 
тынгылы оборудованиясы, мебели да. Саусузла ауругъ-
анларына кёре башха-башха кирирча этилгенди, врачла 
олтургъан кабинетле, багъыу амалла тамамланнган 
эмда башха жумушлагъа деп бёлюннген отоула да кел-
генлеге тап болурча жарашдырылгъандыла. Мекямны 
арбазы, тийреси да тап халгъа келтирилгендиле.

Мында биринчи болушлукъну 5 мингден артыкъ адам 
алырчады. Анга дагъыда участковыйле, кюндюзгю ста-
ционар, терк болушлукъ бериу, тишлеге багъыу, физио 
кабинетле, лаборатория да киредиле.

Ол кюн башха муниципалитетледе да биринчи ме-
дицина болушлукъ бериу жаны бла 5 махкеме ачыл-
гъанды. Алайды да, Октябрьскоеде фельдшер-акушер 
пункт хайырланыргъа берилгенди, Кичибалыкъда, 
Герменчикде бла Янтарныйде амбулаториялагъа ала 
ачылгъанлы  биринчи кере тынгылы ремонт этилгенди. 
Нарткъалада  районла аралы больницаны поликлиника-
сы уа багъыу шахарчыкъны тийресиндеги баш корпусха 
кёчюрюлгенди. Анга берилген мекям толусунлай жан-
гыртылгъанды, энди ол шёндюгю заманнга келишген 
поликлиникады.

Битеу багъыу махкемеледе иш медицина болушлукъ-
ну шёндюгю заманнга кёре къурауну чеклеринде аяулу 
технологиялагъа кёре бардырылады.

– Саулай алгъанда, сагъынылгъан элледе битеу да 
бизни  42 мингден артыкъ инсаныбыз жашайды. Ол се-
бепден багъыу махкемелени жангыртыуну баш мураты 
–  медицина болушлукъ бла ырахат халда эмда тынгылы 
жалчытыуду, - дегенди регионну оноучусу.

Казбек Коков медиклеге кийик саулукъ, ишлеринде 
жетишимле, усталыкъларында бийиклеге жетиу теже-
генди, деп билдиргендиле КъМР-ни Башчысыны бла 
Правительствосуну пресс-службасындан. 

Ичи, тышы да 
айбатландырылгъанды 

Псыхурейде сабий садны ремонту ахырына жет-
генди, ол эл тийрелени комплекс халда айнытыу 
программагъа кёре тамамланнганды. Бусагъатда 
махкемеге 200 чакълы бир сабий жюрюйдю.

«Президентибиз Владимир Владимирович Путин 
школгъа дери билим бериуню айнытыу демография 
политиканы магъаналы ызы болгъанын бир кере айтып 
къоймагъанды. Республиканы школгъа дери билим 
берген учрежденияларыны барысын да тапландыр-
лыкъбыз, регион программагъа муниципалитетлени 
да къатышдырабыз», – дегенди КъМР-ни Башчысы 
Казбек Коков.

Сабий садны мекямы 1983 жылда ишленнгенди, 
бюгюнлюкде анга тынгылы ремонт керек болуп тура 
эди. Ол жарсыуну кетерирге деп, инженер ызланы, 
терезелени, эшиклени алышхандыла, санузеллени 
жангыртхандыла, юй башын жангыдан жапхандыла, 
пищеблокну жалчытхандыла эм ремонтун этгендиле, 
жылыу кетип турмазча аны тышына да мадар этген-
диле. Группалагъа жангы юй керекле, окъутуу эм оюн 
пособияла, оборудование бергендиле. 

Махкемени арбазы да тапландырылгъанды – энди 
мында жангы оюн майданла бардыла. Сабий садда 
юйреннгенлеге бла ишлегенлеге качестволу болумла 
къуралгъандыла.

Къарау

Ачылыу

Себеплик

Алчыланы санындады

Бешиклери – 
усталыгъыны 
шагъатларыЫспас сёзле, алгъышла да – аскерчилерибизгеАтын иги бла айтдыргъанды

Кенгеш

«РФ-ни президентин айырыуну юсюнден» 2003 жылны 10 январында чыгъарылгъан 19-ФЗ -номерли федерал законну 53-чю статьясыны  1-чи пунктуна тийишлиликде хакъсыз басмаланады.

Хунерли спортчуланы 
онгдурлукъдула

Къырал властьны къауумун тюрлендирир умутубуз 
барды, анда регионлагъа энчи магъана берилликди. 
Къыралны правительствосунда регионланы айныты-
уну министерствосу болургъа тийишлиди. Халкъны 
саны бла байламлы министерствону да къурамай 
жарарыкъ тюйюлдю. Аны баш борчу халкъны саны-
ны азая барыууну сылтауларын тинтиу эмда керекли 
мадарла этиу болургъа керекди.

Миграция бла байламлы министерствону боюнуна 
уа Россейге тышындан келгенле бла байламлы жу-
мушла салынырыкъдыла. Анга мигрантла законла-
рыбызны бла адет-тёрелерибизни бузгъан кезиулеге 
энчи эс бурургъа тюшерикди.

Биз къуллукъчуладан аланы боюнларына са-
лыннган борчланы бла  буйрукъланы къалай тол-
тургъанларын бютюн къаты сурарыкъбыз. Алыкъа 
Президентни буйрукъларын толтурмау бла байламлы 
беш къагъыт чапыракъны жыйышдыргъанбыз. 
Къуллукъчула ишлерин бардыралмай эселе, аланы 
алышындырыргъа, ишлерине жууаплы кёзден къа-
рагъанланы, аладан эсе билимлилени салыргъа 
керекди. 

Программабыз инсанларыбызны оюмларын эсге 

алыу бла жарашдырылгъаны себепли аны бизни 
бла бирге толтурургъа сюйгенлени бирге ишлерге 
чакъырабыз. Кесибиз жашарыкъ къыралыбызны 
айныуун кеси къолубузгъа алайыкъ.

Программабызда кёргюзтюлген оюмларыбызны 
бир кесегин бизни Къырал Думада фракциябыз  
законлагъа кийирирге деп кёргюзтюрюкдю, ала 
регионланы законла жарашдырыучу жыйылыула-
рында сюзюлюрча да этилликди. Проектлени башха 
кесегин а биз бирге партияны неда тышында тюшген 
ахчагъа толтурлукъбуз. 2030 жылда уа бу ишибизни 
эсеплерин чыгъарлыкъбыз.

Баш магъана неге бериледи?
Программабызда  регионла  кеслери кеслерин 

жалчыталырча болургъа керекдиле деп, алай тох-
ташдыргъанбыз. Кеслери кеслерин жалчытырча 
болуу ол неди? Биринчиден, регионланы адамланы 
бек керекли жумушларын тамамларгъа (школлагъа, 
больницалагъа, иш бла жалчытыугъа) ахчалары 
болургъа керекди. Бюджетде ахча болмаса, не акъ-
ыллы башчыны да болушургъа къолундан келлик 
тюйюлдю. 

Экинчиден, айныр ючюн да ахча керекди. Алыкъа 
уа федерал ахча бла кечиннген регионла бир-бир 

проектлеге къатышалмайдыла, халкъгъа тийишли-
сича болушургъа, башха жумушланы толтурургъа 
да  аланы онглары болмай къалады. Алты жылны 
ичинде биз регионланы къолайлыкъларында бол-
гъан башхалыкъны къысхартыргъа керекбиз.

Россейде производство кючлени бла халкъны 
жер-жерлеге орнатыу тенг халда бардырылмагъаны 
эрттеден келген тёреди. 2024 жылгъа биз регионланы 
айныуларында уллу башхалыкъ болгъан болумда 
жетгенбиз. Тенглик болмагъаны жашау къолайлыкъ 
бла чекленип къалмайды, иш хакълада да барды 
башхалыкъ. Узакъ Кюнчыгъышны бла Арктиканы 
тийрелерин санамасакъ, экономикалары къарыусуз 
регионлада бютюн къолайсызла жашайдыла.

Биз федерал эмда регион властьланы бюджетле 
аралы халларын тюрлендириу жанлыбыз. На-
логладан жыйылгъан ахча жер-жерледе кёбюрек 
къалыргъа керекди деп, алай къарайбыз. Ол санда 
инсанны файдасына салыннган налог анга иш бери-
учюсю эсепге тюшген жерге угъай, адамны ишлеген 
жеринде тёленирге керекди. Регионла инсанларыны 
алларында борчларын толтурур, пособияланы тёлер, 
больницаланы, школланы эм башха мекямланы тап 
халда тутар, башха жумушланы да толтурур ючюн, 
биз регионлагъа ахчаларын къайтарыргъа керекбиз.

Билим бериуню бла медицинаны хакъсыз 
этиуню бла аланы бийик качестволулукъларын 
жалчытырыкъбыз.

ЖКХ ючюн тёлеулени юйюрню файдалылыгъ-
ындан 10 процентден кёп болмазча чеклерикбиз.

Инсанланы усталыкъларына кёре ишге тохта-
шыуларын, сегиз сагъатлы ишчи кюнню эмда 
толу отпусканы жалчытырыкъбыз.

Багъаланы тохтаусуз ёсюулерин тыярыкъбыз. 
Биринчи изленнген кереклеге бла дарманлагъа 
багъаланы тохташдырлыкъбыз.

Пенсия реформаны кетерликбиз. Пенсиягъа 
чыгъыуну оюмлу эмда тюз  низамын жангыдан 
къайтарлыкъбыз.

Жашау журтла бла барыгъызны да жалчы-

тырыкъбыз. Кёп фатарлы юйлени тынгылы 
ремонтлары ючюн къырал жууаплы боллукъду.

Тиширыулагъа бла сабийлеге сыйырылгъан га-
рантияларын эм льготаларын къайтарлыкъбыз.

«Халкъ – властьны башламчысы!» деген 
жорукъну тутарыкъбыз. Ачыкъ, демократиялы 
айырыуланы болдурлукъбуз. Властьны жангы-
рыуун жалчытырыкъбыз.

Басынчакълауну, къужурлукъну, адепсизликни 
пропагандалауун къурутурукъбуз. Инсанланы 
огъурсуз эм эрикдирген рекламадан солуту-
рукъбуз.

Бийик технологияланы мурдорунда жан-
г ы  и н д у с т р и а л и з а ц и я н ы  ётд ю р л ю к б ю з , 
Ро с с е й н и  д у н и я  а л ч ы с ы ч а  д а р а жа с ы н 

жангыдан тохташдырлыкъбыз.
Олигархла сыйыргъан табийгъат байлыкъланы 

бла стратегиялы бёлюмлени халкъны иелигине 
къайтарлыкъбыз.

Тюз налог системаны къурарыкъбыз. Къолай-
сызланы аладан эркин этерикбиз эмда байланы 
кёбюрек тёлерге борчларыкъбыз.

Тин эм патриот юйретиуню, орус  дунияны 
эмда кёп миллетли маданиятыбызны къоруула-
уну къыралны борчу болурча этерикбиз.

Россейни адамыны азайыу эмда жарлылыкъ 
тохтатыллыкъды. Адамла тамблагъы кюннге 
ышаныулу къарарыкъдыла.

Ол борчла ючюн биз ХОРЛАМНЫ ПРОГРАМ-
МАСЫН толтурлукъбуз!

Къабарты-Малкъарны Правительство-
суну кезиулю кенгешин аны Председатели 
Мусукланы Алий видеоконференция 
халда ётдюргенди. Хар кезиуледеча, бу 
жол да анда сюзюуге бир ненча бегимни 
эмда буйрукъну проектлерин чыгъаргъан 
эдиле. Ол санда республиканы быйылгъа 
эмда 2025-2026 жылла бла чекленнген 
кезиуге бюджетлерини юсюнден законну 
толтурууну энчиликлерини юсюнден сагъ-
ыннгандыла.

Дагъыда республиканы тийресин эмда 
мында жашагъанланы къыйын болумла-
дан сакълау, от тюшюу жаны бла эмда 
суулада къоркъуусузлукъну жалчытыу, 
быйыл тийишли къоркъуу кезиуде сабийле-
ни солутуу эмда саулукъландырыу жумуш-
ларын жалчытыу жаны бла программаны 
шёндюгю излемлеге келтиргендиле.

Проектлени бирине кёре республиканы 
бюджетинден берилген ахчаны муници-
палитетле къыйматлы къоратыргъа керек-
диле деген излем кючлюрек болгъанды. 
Андан сора да,  иш хакълагъа ахчаны бюд-
жетден жибериуде энчиликлени юсюнден 
айтхандыла, къырал органланы тюрленди-
риу, жабыу, ишчилерини санын азайтыу 
жумушлагъа андан асламыракъ къоранч 
этерге боллугъун тохташдыргъандыла.

Кенгешде дагъыда Россейни спортну 
олимпиада, паралимпиада эм сурд-
лимпиада тюрлюлеринден жыйымдыкъ 

къауумларыны келечилерине былтыр 
тёртюнчю квартал ючюн ахча тёлерге оноу 
этилгенди. Проектге кёре стипендияны жа-
рым жюз чакълы спортчу аллыкъды. Ала 
Олимпиада оюнлада, Битеудуния, Евро-
палы эмда Россейли чемпионатлада эмда 
биринчиликледе ал жерлеге чыкъгъан 
инсанладыла эм аланы тренерлеридиле. 
Битеу да 11,7 миллион сом берилликди. 
Ахча «КъМР-де физкультураны эмда спор-
тну айнытыу» деген къырал программаны 
чеклеринде тёленирикди.

Видеоконференцияда Россей Федера-
цияда казачество бла байламлы, кеси да 
2021-2030 жылла бла чекленнген къырал 
политиканы юсю бла Къабарты-Малкъар-
да 2024-2026 жыллада тамамланыллыкъ 
жумушланы  планы къабыл этилгенди. 
Эсге сала айтсакъ, регионда Терк-Малка 
округ къазакъ жамауат барды. Ол кеси да 
Терк аскер къазакъ жамауатха эм башха 
биригиулеге киреди. Аланы барында да 
беш минг чакълы инсан барды. Сагъыныл-
гъан планнга тийишлиликде, къазакъланы 
къоркъуусузлукъну жалчытыугъа, аскерде, 
аскер биригиуледе эмда органлада къул-
лукъ этерге чакъырыргъа умут барды. 
Къысха айтханда, аллай жамауатланы 
аскер эсепге салыу жаны бла къыйматлы 
система къураргъа дейдиле.

УЛБАШЛАНЫ Мурат хазырлагъанды.

Миллетини къайгъысын кёрген, аны келир 
кюню иги болурун излеген, уллу къыйын да 
салгъан, кеслерине арталлыда сый-даража 
излемеген чынтты уланладан Малкъар бир 
заманда да къуру болмагъанды. Цораланы 
Мырзаны жашы Магомет аллай адамлары-
быздан эди.

Ол сабийлигинден окъуна билим алыргъа 
итиннген эсли жашчыкъ болгъанды. Оне-
кижыллыгъында Нальчикде коммунарла 
школуна барып окъуйду. Аны бошап, элине 
къайтханлай а – 1924 жылда – комсомолгъа 

киреди. Бираздан а аны комсомолчу къау-
умну секретарына айырадыла. Комсомолну 
оноуу бла Магомет элли сабийлеге къара 
танытып кюрешеди, устазлыкъ ишине жа-
ны-къаны бла бериледи. Кеси да ол жыл 
окъуна  партиягъа киреди.

1933–1934 жыллада КПСС-ни область 
комитети Магометни Ростовха окъургъа 
жибереди. Анда Цора улу аспирантураны 
да бошайды. Андан къайтхандан сора, Наль-
чикде Ленинчи окъуу шахарчыкъны директо-
ру болуп турады. Ызы бла уа малкъар тилде 
чыкъгъан «Социалист Къабарты-Малкъар» 
республикалы газетни баш редакторуну 
къуллугъуна саладыла.

Ол заманда малкъар газетни башха 
тилледе чыкъгъанладан эсе кезиулюгю – 
аз, форматы да гитче эди. Магомет аны 
юсюнден обкомда бир ненча кере сагъы-
нады. Бир жол, газетлени ишлерин тинте, 
Москвадан адам келеди. Магомет, аны бла 
энчи тюбеп, ишни болушун ангылатады. 
Ол адам, Цора улуну хапарына тынгылагъ-
андан сора: «Бусагъатдан мени атым бла 
къагъыт жазып бер да, ишни андан арысын 
а манга къой», – дейди.

Магомет ол айтханлай этеди. Кёп да тур-
май, Москвадан малкъар тилде чыкъгъан 
газетни даражасын башхала бла тенг этерге 
деп, оноу келеди. Ма ол заманда айтхан эди 
Магометге Къалмукъ улу: «Сен этни сюеги 
бла бирге юзюп алгъанса», – деп.

Репрессияланы кезиуюнде Цора улуну да 
ызындан тюшедиле. Иш алай болгъанын об-
комда ишлеген бир керти адамы Магометге 
билдиреди. «Терк окъуна кет, Москвагъа 
бар. Анда тюзлюк излерге кюреш. Алайсыз 
эшигинги жабадыла», – дейди ол.

Магомет Москвагъа къутулады. Фатар 
тутуп, бир юйде турады. Ол кюнледе уа 
«Цораланы Магомет – халкъны жауу» деп, 
мында, республикалы газетде, материал 
чыгъады. Аны, башха жарсыуларыны юс-
леринден да билдирип, Магомет Сталиннге 
письмо жазады.

Кюнлени биринде Цора улу ВКП(б)-
ны Ара Комитетине чакъырылады. Анда 
жарсыуларына тынгылайдыла, сора ишни 
тинтирге комиссия жибередиле. Келгенле, 
Огъары Малкъарда кёп адамлагъа жолугъ-
уп, Магометни юсюнден хапар сорадыла. 
Аны сёгерге кюрешген жаланда бир жаш 
чыкъгъан эди: «Муну атасы да осал адам 
эди, революциягъа дери халкъны къанын 
ичип тургъанладан бири болгъанды, андан 
а иги сабий къайдан тууарыкъ эди», – де-
генни да айтып.

Ол заманда Магомет, аны таба бурулуп: 
«Сен къайсы жылданса?» – деп соргъан 
эди. Жууапны эшитгенден сора: «Да мени 
атам ары дери дуниядан кетип эди, аны 
аман бла иги болгъаныны юсюнден сен не 
хапар айталлыкъса», – деп къойгъан эди.

Аны эшитгенден сора, жашны анасы: 
«Ахшы адамны кирлерге кюрешгенсе», – 
деп, сабийине итни налатын бергени да 
халкъны эсиндеди.

Андан сора Цора улуна терс сёз айтхан 
адам чыкъмады. Махтагъанла уа кёп бол-
дула. Ахырында комиссия, Магомет жанлы 
болуп, тюз оноу чыгъарады.

1944 жылда Магомет ВКП(б)-ны обкомуну 
инструктору эди. Малкъар халкъны Азиягъа 
кёчюрюрге бир ыйыкъ къалгъанда уа, са-
улугъуну сылтауун этип, кюзгюге тюшерге 
керексе деп, обкомну оноуу бла Пятигорскга 
жибередиле.

Энди иш битди, тамбла эрттен бла таулула-
ны кёчюребиз деген кюнлеринде уа Магомет-
ге: «Нальчикге терк жет!» – деп буюрадыла. 
Къайда жаяу, къайда улоулагъа тагъыла, Ма-
гомет Нальчикге къайтады. Къайтса: «Эрттен 
бла эртте тебирериксиз, сен да хазыр бол!» 
– деп ашырадыла. Къулагъы эшитгеннге ий-
нанмай, жюреги жарыла, ингир къарангысы 
болгъанына да къарамай, Магомет, жаяулай, 
алгъа Хасаниягъа, ызы бла Акъ-Суугъа, андан 
да Яникойгъа ётюп, халкъны эшигин керти да 
жаба тургъанларын ангылайды. Нальчикде 
фатарына танг ата къайтып, къолундан жукъ 
келмезлигине да кюе, жолуна къуралады...

Цораланы Магометни кёчгюнчюлюкде 
ненча таулугъа жарагъанын, неллай бир 
таулуну жанын къалдыргъанын бир киши да 
тергемегенди. Алай игилик унутулмайды. Ол 
болушханланы туугъанлары, туудукълары да 
саудула, Магометге ыразылыкъларын айтып 
бошамайдыла.

1956 жылда, малкъар халкъгъа туугъан 
жерине къайтыргъа эркинлик берилгинчи, 
Цораланы Магомет, Залийханланы Жанакъ-
айыт, Уяналаны Чомай, Коммунист партияны 
Ара Комитетини биринчи секретары Никита 
Хрущёвха тюберге деп, Москвагъа барадыла. 
Ол заманда Хрущёв жеринде болмайды.

Быланы СССР-ни Баш Советини Президи-
умуну Председатели Брежневге тюбетедиле. 
Хапарлашханда, Магомет: «Кесигиз билесиз, 
халкъ терслиги болмай кёчюрюлгенди. Жангы 
жерледе адамларыбыз юйле-журтла ишле-
гендиле, жашау къурагъандыла, алай миллет 
журтуна къайтыргъа сюеди», – деп сёлешеди.

Леонид Ильич, келгенлеге кёл салып тын-
гылагъандан сора: «Туугъан жерин сюйгенле, 
аны излегенле – ала Ата журтларыны чынтты 
адамларыдыла», – деген эди. Ызы бла уа 
тюз оноу чыгъарыллыгъына ышандырып 
ашыргъан эди. Журтубузгъа къайтыргъа жол 
ачылгъанлай а, не да болсун, туугъан жери-
бизге теркирек къайтайыкъ деп ашыкъгъанла 
кёп эдиле. Алай Магомет аны унамагъанды. 
Ашыкъмай, хапчук-харакетни, малны да жый-
ышдырып, жолгъа алай тебирерге чакъыр-
гъанды. Къыргъызстанда таулула жашагъан 
жерлеге айланып, юйден юйге жюрюп, ненча 
адам, сабий, мал болгъанын жазып, алагъа 
къаллай вагонла кереклисин тохташдырып, 
бери алай ашырып тургъанды. Магомет, 
эсли адам, халкъыбыз ызына къуру къолу бла 
къайтып келсе, къалай апчырыгъын кимден 
да уста ангылай эди...

Андан къайтхандан сора, Магомет Къабар-
ты-Малкъарны илму-излем институтунда, 
башха жерледе да ишлеп тургъанды. Пенси-
ягъа чыкъгъандан сора да жамауат жашаугъа 
тири къатышханды. Партияны бла комсомолну 
ветеранларыны советини таматасы болуп тур-
гъанды. Окъуу юйледе, предприятиялада бла 
организациялада жаш тёлю бла тюбешгенди, 
алагъа адамлыкъ дерслерин берип тургъан-
ды. «Жангы жашауну къураугъа къатышхан 
уллу насыпды. Халкъ ишинден кери турмагъ-
ыз», – деп айтыучу эди ол.

Цораланы Мырзаны жашы Магомет, 
миллетин, къыралын да жюрегини тере-
нинден сюйген халал насыплыладан эди. 
Аны жангыз уланы Марат къыралыбызны 
Сауутланнган кючлерин айнытыугъа уллу 
къыйын салгъанды. Магометни туудукълары 
Георгий бла Тимур сабийлери бла да Мо-
сквада жашайдыла, таулула болгъанларын 
бир заманда да унутмайдыла.

ОСМАНЛАНЫ Хыйса.

Атын иги бла айтдыргъанды

ЛДПР программасын къалай толтурлукъду?

Жашау этерге боллукъ ахчаны эм аз ёлчемин эмда урунуу ючюн тёленнген хакъны 
эм азын айгъа 35 минг сомгъа дери кётюрлюкбюз

 Саулукъ

Черек райондан

Ангылатыуну 
къыстау бардырадыла

Черек районда  Россейни Президентин  
айырыу жаны бла ангылатыу ишле андан 
ары бардырыладыла. Жер-жерли айырыу 
комиссияны келечилери, юйле сайын айла-
нып, президентге кандидатланы юслерин-
ден билдириуле этедиле, айырыу кампания 
къалай баргъаныны юсюнден  да  тынгылы 
хапар айтадыла.

Жер-жерли айырыу комиссияны келечи-
лерини энчи кийимлери эмда тийишли до-
кументлери бардыла. Ала 7 мартха дери  хар 
арбазны жокълап чыгъарыкъдыла.

Келишим бла къуллукъ 
этерге чакъырадыла  

Черек районну администрациясында 
КъМР-ни аскер комиссары Дмитрий Пахо-
мовну,  Нарткъала шахарны, Лескен, Урван 
эмда Черек районланы  аскер комиссары  

Муаед Баговну, Черек муниципал район-
ну  башчысыны орунбасары  Бечелланы 
Мухтарны, контракт бла къуллукъ этерге 
баргъанланы  айырыу пунктуну началь-
ниги Виталий Дмитриевни эмда  эллени 
башчыларыны къатышыулары бла  кенгеш 
болгъанды.

Тюбешиуню баш мураты – эллилеге кон-
тракт бла къуллукъ этерге барыуну амал-
ларын, онгларын да ангылатыуду эмда  
Россейни аскерлерини тизгинлерине  не 
къадар кёп жаш адам къошулурча этиудю.

Кенгешни эсеплерине кёре тийишли 
оноула этилгендиле эмда  борчла белги-
леннгендиле.

                                                       

Эсеплеге кёре – 
эсгертиуле бла борчла  

Черек муниципал районну администра-
циясыны  башчысы Къулбайланы Алан ке-
зиулю муниципал сагъатны бардыргъанды. 
Аны ишине администрацияны башчысыны 
орунбасарлары, районну прокурору Хасан 
Эржибов, аны болушлукъчусу Заур Шогенов 
эмда эллени башчылары  къатышхандыла.

Жыйылыуда  кёп соруулагъа къаралгъан-
ды. Жашау-коммунал мюлк бла байламлы 
жумушлагъа, президент  айырыуланы кези-
уюнде техника  тынгылы ишлерча къошакъ 
халда электрооборудование бла жалчыты-
угъа уа энчи эс бурулгъанды.

Ахырында билдириулени эсеплерине кёре 
эсгертиуле этилгендиле эмда  борчла бел-
гиленнгендиле.

Люба АДИЛОВА хазырлагъанды.    

Тырныауузда Сабий искусстволаны  Абайланы 
Солтан-Бек атлы школунда Ата журтну къоруу-
лаучуларына аталгъан байрам концерт болгъан-
ды. Ары Сауутланнган кючлени ветеранлары, 
районну къуллукъчулары, чекчиле, бусагъатда 
аскерде къуллукъ эте тургъан жашларыбызны 
аналары, аскер къуллукъгъа энди чакъырылгъан 
жаш тёлю, колледжни окъуучулары эм жамауат 
келген эдиле. 

Магъаналы байрамны ача туруп, бардырыучула 
сёзню районну башчысы Сотталаны Къурман Сеито-
вичге бергендиле: 

 - Бюгюн Россейни битеу халкъларыны да байрам 

кюнюдю! Бизни къыралыбызны не заманында да 
кеслерин аямай, не жууаплы ишден да артха турмай, 
Ата журтха кертичилей къала билген чынтты жигитле-
рибизни байрамыды да, мен аллай адамларыбызны 

жюрегимден алгъышлайма! Мындан ары да дуни-
яда мамырлыкъ, тёгерек-башда шошлукъ да сизни 
къолугъуздады. Сизге ышаныуубуз чексизди. Биз, 
сизнича чынтты жигитлери болгъан халкъ, къырал, 
тамблагъы кюнюбюз, умутубуздача, мамыр болуруна 
ийнанабыз! Багъалы ата-анала, сизни ариу юйретиу-
югюзню хайырындан жашла быллай чынтты жигитле 
болуп ёсюп, бюгюнлюкде уа къыралларына къуллукъ 
этедиле! Кишиликни бла батырлыкъны биринчи 
дерслерин жаланда сиз бералгъаныгъыз ючюн, 
ыспас этеме! - деп алгъышлагъанды къуллукъда 
болгъан жашларыбызны  бла къуллукъдан къайтхан 
ветеранланы ол. 

Ызы бла сёз Элбрус районну тиширыуларыны со-
ветини председатели Моллаланы Заретагъа берилген-
ди. Ол жыйылгъанланы саулай да советни атындан 
байрам бла алгъышлагъанды. «Бу аламат байрам 
бла алгъышлай,  артыгъыракъда ыразылыгъыбыз-
ны  энчи аскер операциягъа къатышып къайтхан 
жашларыбызгъа бла бусагъатда анда къуллукъ эте 
тургъанлагъа билдирирге сюебиз. Сиз кишиликни не 
болгъанын ёсе келген жаш тёлюге кёргюзтгенсиз. Хар 
этген жигитлигигиз къыралны тарыхында ёмюрлеге 

жазылып къаллыкъды. Сизни ёсдюрген аналаны 
алларында баш урама. Сау-саламат жыйылыгъыз 
туугъан журтугъузгъа, бизни ёхтем жигитлерибиз!» - 
деп, ыразылыгъын билдиргенди ол да.

 Афганистанда, Чеченде, Сирияда бла Украинада 
бардырылгъан операцияла, башха къаугъала да 
ёмюрледе жюрекледен кетмезлик ыз къоядыла. Бу 
урушлада жашауларын аямагъан жашларыбыз Татта-
ланы Заур, Бачиланы Алим, Балаланы Мурат, Тебер-
диланы Рамазан бла Денис Гапизов къыралларына 
берген антларына кертичилей къалып, Кишиликни 
ордени бла ёлгенден сора саугъаланнгандыла. Аны 

юсюнден да айтхандыла ол кюн. 
Концертни кезиуюнде энчи аскер операциягъа 

къатышып, жаралы болуп госпитальда тургъан жер-
лешибиз, культурабызны аламат жулдузу  Докаланы 
Юсюпге, ол сермешлени кезиулеринде кёргюзтген 
батырлыгъы ючюн Жуков атлы майдалгъа тийишли 
болгъанын билдире, устазы эм шуёху Батырбийланы 
Махти жыр саугъалагъанды.

Патриот жырла, ариу тепсеуле бла да Элбрус рай-
онну маданиятыны ишчилери къууандыргъандыла, 
«Салам», «Арабеск» ансамбльле уа аламат тепсеу-
лерин саугъалагъандыла. Чынтты эр кишилеге – Ата 
журтну къоруулагъанлагъа –жораланнган ариу ингир 
«Байракъ» деген патриот жыр бла бошалгъанды.

ТЕМУККУЛАНЫ Асият.
Суратла авторнудула.

Байрам

Ыспас сёзле, алгъышла да – 
аскерчилерибизге

Зайнап  сабийлигинден 
да мурат этгенди врач 

болургъа. Тенгчиклери, 
эгешчиклери бла бирге 
ойнаса да, гинжилериме 
«уколла этеме» деп тур-
гъанды. Анасыны жууугъу, 
КъМР-ни сыйлы врачы 
Рамазан Айсановну уста-
лыгъына берилген адам 
болгъанын ангылап, анга 
жамауат къалай ыспас 
этгенин, ыразы болгъанын 
да сезип башлагъанын-
да уа, бютюнда билгенди 
кесини андан башха уста-
лыкъны сайламазлыгъын. 
«Ол окъуулу, уста хирург 
болгъанды, баш сюекни 
трепанациясындан баш-
лап  ёпкелеге дери кёпле 
ышанмагъан операцияланы 
этгенди»,-деп эсгереди кеси 
уа аны юсюнден.

Алай бла Нальчикде бе-
шинчи номерли мектепни 
жетишимли бошап, жюрегини 
излемин толтура,  КъМКъУ-ну 
медицина факультетине окъ-
ургъа ол жыл окъуна тамата 
эгечи Мадина бла бирге кир-
генди. Бюгюнлюкде аны да ре-
спубликада кёпле таныйдыла, 
ол белгили офтальмологду.

Университетде Таукенланы 
Магометча,  Борис Бейту-

гановча, Елена Айдаровача 
билимли преподавательлени 
къолларында окъуп, ызы бла 
интернатураны республика-
ны клиника больницасыны 
мурдорунда ётгенди. Бюгюн-
люкде Зайнап  Магометовна 
кардиология жаны бла врач 
болгъанлыкъгъа, эм алгъа 
урунуу жолу уа аны Саулукъну 
орунуна келтирген республи-
калы больницада дежурство-
ланы бардыргъан врачдан 
башланнганды. Мында бир 
ненча жылны ишлегенинден 
сора, кардиология диспан-
серни мекямына тынгылы 
ремонт этерге керек болуп, 
аны коллективине ол уруннган 
махкемеге кёчерге тюшеди.

Кертиди, адамны къадарын-
да бир зат да бош алай анстан 
болмайды, аны алайлыгъын 
врач  кеси да  чертеди. Жа-
шауунда аллай  болум  чыкъ-
гъанына уа бюгюн да жюреги 
къууаннганлай тургъанын 
жашырмайды.

Алай бла Хучиналаны 
къызлары кардиология 

жаны бла реанимацияда иш-
леп башлайды. Медицинаны 
бу бёлюмю бла байламлы 
Нодар Абуевич Шорданов 
аслам затха тюшюндюргенин 
айта, анга ыразылыгъын да  
билдиреди. Диспансерге ре-

монт этилгенинден сора уа, ол 
да ары кёчеди.

Реанимацияда ишни анга 
ышаннганлары уа, айхай 

да, бошдан болмагъанын 
ангыламазча тюйюлдю. Анда 
эм къыйын саусузлагъа къа-
раргъа, алагъа эс тапдырыр-
гъа уллу билим,  ангылам да 
керекдиле. Бютюнда бюгюн-
люкде быллай бёлюмледе 
юч-тёрт врач бир бирлери 
бла кенгешип ишлегенликге, 
Зайнап  а кесинлей къарап тур-
гъанды къыйналгъанлагъа. 
Жашауну бла ёлюмню ара-
ларында тургъан саусузланы 
жанларын сакълап къалыргъа 
билген амалларын аямай 
кюреше, аланы кеслерин-
ден, жууукъ-ахлуларындан да 
ыспасха тийишли болгъанды. 
Алай бла сынамы да кючлене 
баргъанды.

- Аллай болумгъа аз кере 
тюшмегенме. Саусуз клиника-
лы ёлюмню сынагъан кезиуде, 
сен да апчымай, аны артха 
къайтарыргъа кюрешесе. 
Ол къыйын эди, алай эсе да, 
унутмайса, ала бла сёлешге-
нинг, ары-бери чапханынг, бо-
лушлукъ этерге кюрешгенинг 
эсингден кетмейди. Ийнан-
сагъыз, барысын да эсимде 
тутама деп айталлыкъма. Сен 
къолунгдан келгенни этип, 
саусуз юйюне сау-саламат, 
саулугъу да игилендирилип 
къайтса, ол кезиуде сезимле-
ринги бир сёз бла ангылатхан 
къыйынды,-дейди ушакъ нё-
герим.

Урунуу жолуну танг кесегин 
а Мусукланы келинлери 

кардиологияда аритмиядан 
къыйналгъанлагъа болуш-
лукъгъа  жоралап келеди. Ол 
а алагъа жаланда ауруу къоз-
гъалгъан заманда себеплик 
этип къоймай, аны сылтаула-
рын излеп, анга кёре  багъып, 
экинчи кере приступ къайт-
мазча этип, алай къарайды.

Андан тышында да, ауруу 
адамда аны юсюнден кетме-
геннге (хроникалыгъа) бурулуп 
къалмазча, тутхучлу мадар-
ланы да излейди. Саусузну, 
жарсыугъа, аритмиясы энди 
кетмезлик эсе уа,  анга да, 
ол аны бек инжилтип турмаз-
ча, багъыуну эм магъаналы 
амалларын сайлайды, юйде 
да аллайла кеслерине къал-
лай сакълыкъ бла  эс буруп 
турургъа кереклисин тынгы-
лы ангылатады.

Саулукъ сакълау бла бай-
ламлы мадарла  жылдан-
жылгъа игилендириле,  жан-
гы технологияла къурала 
баргъанлары белгилиди. 
Врач да, сынамын, билимин 
да ёсдюре, амалланы себе-
пликни бютюнда берликле-
рине, ышаннгылыларына эс 
бурады. Аллай иш кёллюлю-
гю, аны болушлугъун излеп 
келгенлеге къайгъырыулугъу 
ючюн а бюгюнлюкде жамау-
ат аны таныйды.

Бош заманы аз  къалса да, 
Зайнап, усталыгъы бла 

байламлы литератураны окъ-
угъанлай, жангычылыкълагъа 
тюшюннгенлей турады. Анасы 
абазалы къыз Тамара Меке-
рованы дунияда барлыгъына 
шукур эте, кесин не жаны 
бла да насыплыгъа санайды. 
Тенгликни-шуёхлукъну багъа-
лайды, кертичиликни хурмет-
лейди. Адамгъа бу жашауда 
кюч-къарыу да берген – ол аны 
юйюрю, эгеч-къарындашы да 
болгъанларын айтады.

Ол кеси да бир жашчыкъ 
ёсдюреди. Исмайыл алыкъа 
бешинчи классха жюрюйдю, 
къуруда «бешлеге» окъуп, 
атасын, анасын да къууан-
дырады. Спорт бла да сюеди 
кюреширге, бютюнда сууда 
жюзюуню жаратады.

Кюн сайын да огъурлу, хур-
метли, андан да бег а билим-
ли, окъуулу врачны излеп, 
анга кёпле келедиле. Алай 
эсе уа, эм багъалы затларын 
– саулукъларын, бирде уа жа-
шауларын окъуна анга ышана-
дыла. Ол да аланы умутларын 
алдамазгъа къолундан келген 
ышаннгылы амалла бла кюре-
ше, аланы кеслеринден, жуу-
укъ-ахлуларындан да ыспасха, 
хурметге тийишли болады.

Бизни саулукъ сакълау 
махкемелерибизде Мусу-

кланы Зайнапча, Жанхотланы 
Фатимача, Табакъсойланы 
Жамиляча, Тикаланы Лей-
лача, Улбашланы Мариямча, 
Джаппуланы Светланача эмда 
бирсилерибиз кибик кардиоло-
гия жаны бла сынамлы, алача 
профессионалларыбыз иш-
леген къадарда медицинаны 
бу бёлюмю  республикабыз-
да айный, тутхучлу бола да 
барырына ышанырыгъыбыз 
келеди.

ТРАМЛАНЫ Зухура.

Жюрегини излемине кертичилей къала
Сайлагъан усталыгъы бла жамауатдан ыразылыкъ 

табып ишлеген врачларыбызданды Мусукланы  За-
йнап. Ол Нальчикде Кардиология диспансерни врачы-
кардиологуду. Ишине уллу кёллю болмай, ауругъ-
анлагъа эс тапдырып келгенли уа энди отуз жылдан 
атлагъанды. Аны юсюнден жазарыбызны уа бизден 
Къонакъланы Илияс, башхала да докторгъа уллу ыра-
зылыкълары бла тилегендиле.

Районну администрациясыны баш-
чысы Руслан Хашимович Гятов  къо-
накълагъа тюбешиуге келгенлери 
ючюн ыразылыгъын айтханды.  Сора 
районну юсюнден жарашдырылгъан 
«Живи и здравствуй Зольская земля!» 
деген видеороликни кёргюзтгендиле. 

Ызы бла  КъМР-ни Башчысы  Казбек 
Коковха сёз бергендиле.

- Багъалы жамауат,  барыгъызны 
да бу жарыкъ байрам бла алгъыш-
лайма. Бу дата дагъыда Ата журтну 
къоруулаучусуну кюню бла байлам-
лыды. Аны себепли  эр кишилени да 
алгъышлайма. Райондан кёп атлары 
айтылгъан  жигитле, жазыучула, 
алимле чыкъгъандыла.  Ата журт 
урушха мындан кёп инсан кеслерини 
ыразылыкълары бла кетип, жанла-
рын, къанларын  аямагъандыла.  
Аланы хар бирини да аты  эсибиздеди, 
ала  ёсюп келген тёлюлеге чынтты 
юлгюдюле. Бюгюн да жашларыбыз 
туугъан  журтларына сакъдыла,  ала-
ны кёбюсю  кеслери  ыразылыкълары 
бла  энчи аскер операциядадыла. 
Аланы барысын да энчи алгъышлай-
ма, аллай жигит жашланы ёсдюрген 
аталагъа  бла аналагъа ыспас этеме, 
жюрек ыразылыгъымы билдиреме, 
юйюрлерине сау-саламат, хорлам бла 
жыйышырларын тежейме, - дегенди 
Казбек Валерьевич. 

Бюгюннге дери да районну айныу-
уна уллу эс бурулгъанын да айтханды 
республиканы оноучусу. «Мындан 
ары да кёп магъаналы ишле  бар-
дырыллыкъдыла. Зольск районну та-
бийгъаты ариу болгъаны баямды. Ты-
шындан келген къонакъла да мында 
саулукъларына хайырлы  солуу жерле 
болгъанларын айтадыла. Аны себепли  
туризмни мындан ары  айныууна уллу 
эс бурургъа керекбиз. Зольск районда 
адамланы къонакъбайлыкъларына 
республикада  угъай, битеу Россейде 
да ыспас этедиле. Адетге, намысха, 
маданият байлыкъгъа  уллу эс бур-
гъанлары ючюн мен да  энчи ыразы-
лыгъымы билдиреме. Район а мындан 
ары да айныгъанлай, жашнагъанлай 
турсун»,- дегенди Казбек Коков.

 Ызы бла  КъМР-ни Башчысыны ука-
зы бла районну айныууна уллу къыйын 
салгъан Кючменланы Музафарны 
жашы Малик, Хазратали Хажкасимов, 
Светлана Кушхова, Фатимат Хуранова 
белгиленнгендиле,  Казбек Валерье-
вич  аланы сыйлы грамотала,   «Зольск 
районнга 100 жыл» деген майдал  бла 
да саугъалагъанды. 

 КъМР-ни Парламентини Председа-
тели Татьяна Егорова да келгенлени 
эки байрам бла да  алгъышлагъанды. 

- Белгилисича, Зольск район ре-
спубликаны чегинде турады, келген 
къонакъла да биринчи бу районнга 
тюшедиле, аны себепли ол  республи-
каны бетин ачыкълайды. Кесибизни 
адамларыбыз а,  узакъдан келе,  
Зольск районнга жетселе,  юйлерине 
киргенлерин ангылап, жюреклери 
къууанады.  Барыгъызны да  байрам 
бла алгъышлайма,  районну эки жюз 

жылы да къууанч бла жетсин, тарыхда 
жангыз да ахшы болумла бла белги-
ленсин»,- дегенди Татьяна Борисовна. 

 Ызы бла ол  КъМР-ни Парламенти-
ни буйругъу бла кёп жылланы жети-
шимли ишлегенлери ючюн  районну 
айныууна себеплик этген  Приречное  
элни абаданларыны биригиуюню  ке-
лечиси  Акъбайланы Солтанны  бла  
Кичибалыкъны орта школуну мал-
къар тилден  бла адабиятдан устазы  
Болатланы Розаны  сыйлы грамотала 
бла,  «Зольск районнга 100 жыл» деген 
майдал бла саугъалагъанды. 

Юбилей бла  алгъышлагъанланы 
санында КъМР-де Адамны эркин-
ликлери жаны бла уполномоченный 
Зумакъулланы Борис да болгъанды.  
1962 жылда комсомолну обкомуну 
секретары болуп, биринчи команди-
ровка бла Зольск районнга келгенин  
да сагъыннганды. «Эрттен автобус 
бла бери келип, райкомну мекямыны  
къатына жетгенимде, аны эшигинде 

«нартюхдеме» деп жазылып тура эди, 
экинчи эшикде да алай. Ишчи адам-
ла, ала бири да ишден къачмагъан-
дыла, урунуулары бла  республиканы, 
районну да атын иги  бла айтдырып 
тургъанларын а энчи белгилерчады.  
Ызы бла  райкомну биринчи секрета-
рына барама, алайда ишге тебирей  
тургъан Муса Ильясович Докшоковха  
тюбеп, ким болгъанымы айтама. Ол 
битеу комсомолла нартюхде ишлей 
тургъанларын айтады да, аны бир-
гесине ары барама. Алай бла мен 
да бир ыйыкъны ала бла нартюхде 
ишлеп тургъан эдим. Аны себепли 
мен да районну айныууна къыйын 
салгъанма»,- дегенди  Борис Му-
стафаевич.  Бу райондан урунууну 
жигитлери кёп болгъанын сагъынып, 
мындан арысында да жаш тёлю ал-
лай абаданладан юлгю алгъанлай 
турурларын тежегенди. Зумакъул  
улу Зольск районну адамларын ал-
гъышлап, алагъа  саугъала, сыйлы 

грамотала да бергенди.
 Андан сора  РФ-ни Къырал Дума-

сыны депутаты  Геккиланы Заургъа 
сёз бергендиле. Ол да районда 
жашагъанланы бу жарыкъ юбилей 
бла алгъышлагъанды. Районнга 
таматалыкъ этген Руслан Хашимо-
вичге ыразылыгъын айтханды. Ол  
районну хар элини айныууна уллу эс 
бургъанын  энчи чертип, мындан ары 
да  кёп ахшы проектлени жашауда 
бардырырын тежегенди. Саулукъ 
сакълауда  бла маданиятда ишле-
генлеге  Сочиде солурча путёвкала 
бергенди. 

 Юбилейде жылы сёзлерин айтыр-
гъа сахнагъа республиканы  башха 
районларыны эм шахар админи-
страцияларыны таматалары бла ке-
лечилери Таймураз Ахохов, Валерий 
Ажиев, Вячеслав Архангельский, Ар-
тур Балкизов, Юрий Борсов, Андрей 
Журавлев, Сафарби Инжижоков, 
Къулбайланы Алан, Хачим Мамхегов, 
Татьяна Саенко, Сотталаны Къурман, 
Асланби Хуштов  да чыкъгъандыла. 

Черек районну администрациясы-
ны таматасы Къулбайланы Алан Че-
рек бла Зольск районла  2012 жылдан 
бери бир бирге билеклик этип,  бай-
ламлыкъ жюрютгенлей тургъанла-
рын айтханды. Быллай байламлыкъ   
ёмюрле бла бардырылып турлугъуна 
ышаннганын да чертгенди.

Жюз жылны ичинде бу райондан 
дуниягъа белгили   спортчула, алимле 
да чыкъгъанларын белгилеп, мындан 
ары да  районну, республиканы да 
атын айтдыргъан инсанлары кёбей-
генлей турсун, деп  алгъышлагъанды. 
Жюзжыллыкъ юбилейге уа таматала 
районнга керекли оргтехника берген-
диле. Дагъыда Алан Борисович таулу 
къол устала хазырлагъан кийизни 
музейлерине саугъалагъанды. Руслан 
Хашимовичге да  ыразылыгъын айтып, 
ол миллет байлыкъгъа уллу эс бургъа-
нын чертип, анга энчи саугъа бергенди. 

Байрамда  жылы сёзлерин айтхан-
ла  аслам блгъандыла, ала барысы да 
районнга тынчлыкъ, монглукъ теже-
гендиле. Дагъыда сыйлы грамотала, 
майдалла бла районну айныууна 
къыйынлары кирген адамланы бел-
гилегендиле, аланы санында Кичи-
балыкъдан Ёлмезланы Мустафаны 
жашы Магомед, Замира Калова, 
Хасан Махотлов, Александр Колот, 
Лилия Карданова, Хабазны орта шко-
луну малкъар тилден  бла адабиятдан  
устазы Уяналаны Гульнара, дагъыда 
эллени администрацияларыны баш-
чылары да болгъандыла. 

Ызы бла  къонакъланы аламат ком-
позициялары  бла белгили жырчыла-
рыбыз  къууандыргъандыла. Алим 
Кодзоков а  энчи аскер операцияда 
болгъан жашларыбызгъа аталгъан 
«Степная птица» деген жыр бла, анга 
жарашдырылгъан видеоклип бла да 
шагъырей этгенди келгенлени. Жый-
ылыуну ахырында  «Родная Зольская 
земля» деген жыр адамланы  кёлле-
рин жарытханды.  

                  
         ТЕМУККУЛАНЫ Амина. 

Бек уллу байлыгъы – жигер, 
билимли, къонакъбай адамлары

Ахыры. Аллы 1-чи бетдеди. 

Къыралда электрон дипломланы бла аттестат-
ланы къурау жаны бла ишни кенгертирге оноу 
этилгенди. Энди, мектепледен, колледжден, бий-
ик окъуу юйледен тышында да, къошакъ билим 
берген махкемеле да бу башламчылыкъ жаны 
бла сынамгъа къатышырыкъдыла. Анга къошул-
гъанланы тизмеси да кёбейирикди.

Алай бла 2024 жылда бу эксперимент федерал, 
регион даражалы эмда энчи иели окъутуу юйледе 
бардырыллыкъды. Анга 277 школ, 260 колледж, 
61 вуз, 225 къошакъ билим берген махкеме къо-
шуллукъдула.

Сынам юч урумгъа юлешинирикди. Бирин-

чисини бла экинчисини чеклеринде онбешинчи 
мартдан отузунчу сентябрьге дери – мурдорлу 
эмда орта билим алгъанларына (9-11 классла); 
орта усталыкъ билим алгъанларына; бийик эмда 
къошакъ билим алгъанларына тарихли документ-
лени къалай жарашдырыргъа кереклисини жо-
рукъларына къараллыкъды. Андан сора да, аллай 
иш  аланы (документлени) къырал жумушланы 
порталына къалай кийирирге боллугъуну юсюнден 
да бардырыллыкъды. Аттестатла бла дипломла 
электрон халда Билим бериуню юсюнден тарихли 
документлени бирикген реестрини болушлугъу бла 
хазырланырыкъдыла.

Ючюнчю кесегинде уа – биринчи октябрьден 
отуз биринчи декабрьге дери – ол реестр бла то-
лусунлай ишлеп башларча мадарла этилликдиле.

Тарихли дипломланы бла аттестатланы жараш-
дырыуну жорукъларын тохташдырыу «Бийик окъуу 
юйге онлайн халда кириу» эмда «Билим бериуню 
юсюнден тарихли документле онлайн халда» де-
ген сервислени къырал жумушланы порталында 
тыйгъычсыз эмда толусунлай ишлеп турурларын  
да жалчытырыкъды.

Келир заманда электрон дипломла бла аттестат-
ла  окъуу юйлеге бла ишге кире туруп,  бирси, биз 
юйреннген тёрели къагъыт документлеча, жюрю-
тюлюрге эмда хайырланылыргъа боллукъдула.

МОКЪАЛАНЫ Зухура.

 Билим

Сынауну кенгертир муратда

КЪОНАКЪЛАНЫ Хасан

  Спорт

Чемерлик Жоралау

Право

Ыразылыкъ

Жайны бир чууакъ кюнюнде Огъары Малкъардан 
Бабугентде Каркаланы юйлерине бир абадан тиши-
рыу келди.

- Манга сизни бешикле этген, агъач уста жашыгъыз 
керек эди, - дейди ол, биргесине келтирген бешикни 
сабындан тутуп, ол анга бек багъалы зат болгъанын 
да жашырмай.

- Ол менме, - деди Абубекир, ыннаны аллына ба-
рып, анга намыс этип саламлаша.

- Жашым, бу бешикни халкъны кёчюргюнчю сени 
аппанг этип берген эди. Орта Азиягъа биргеме элтип 
къайтардым. Сабийлени, туудукъланы да бу бешикде 
эхчеп алай ёсдюрдюк. Учхунлагъа да жарарыкъ эди,  
тюбюндеги къынгыр агъачлары ашалмасала. Жур-
тубузгъа къайтхандан сора туугъан сабийсе, алай 
аппангы, мени да ыразы болурубузну сюе эсенг,  муну 
жангыртмай боллукъ тюйюлсе. Мында бёленнген 
сабийле сюек саулукълу ёсгендиле. Ол себепден, 
къорунг болайым, муну  тап эхчелирча эт. 

 Ынна бешикни орунуна гъаршха учарыкъ аппа-

ратха ремонт эт деп тилей келсе окъуна, жаш  ишни 
къолгъа аллыкъ эди. Аппасыны къол ызы, ол салгъан 
накъышла болгъан бешикни тап этеригин айтып, ол  
ыннаны элине ашырды. Бир ауукъ замандан  Орта 
Азияны дынгыл тюзлеринде, Черек сууну жагъасын-
да да эхчелген, бир юйюрню уллу байлыгъы болуп 
тургъан  бешикни тынгылы ремонт этип къайтарды. 
Агъач уста,  жарсыугъа,  Огъары Малкъардан келген 
ынна кимладан болгъанын сормагъан эди. Ол бешик 
сакъланнган эсе,  аны жангыдан тап  этерге бюгюн 
да хазырды, аппасындан къалгъан балтачыкъ да анга  
ол ишинде жарагъанлай турады.

Абубекирни атасы Мухарбий, аппасы Мухаммат  

да бешикле этген устала эдиле. Абубекирни цехинде 
биз  болгъан кюн ол къарачай бешикни  тёрт къа-
быргъасына салыннган буруш накъышлары болгъан 
таякъчыкъланы станокда жона тура эди. Уста ишлеген 
шинтикде, аны къол ызы болгъан столну артында 
олтуруп, ушакъны да алай бардырабыз.

- Атам этген затлагъа къарай, сабийлигимден 
юйрене башладым бешик ишлегенден къалгъан 
къангачыкъланы жонуп, - дейди Абубекир, бичакъны, 
балтаны, бычхыны къолуна биринчи алгъан кюнлени 
эсине тюшюре. – Башха жашчыкълача, ойнаргъа 
деп  машиначыкъла, керохла, ушкокла этип башла-

дым. Кесим олтурурча гитче шинтикни 13-14 жылым 
болгъанда келишдирген эдим.

Карка улу орта билим алгъандан сора къурулуш 
училищеге окъургъа киргенди. Анда эл мюлкдеги 
къурулушда мастер усталыкъны алып чыкъды. 
Аскерге къуллукъ этерге кетгинчи 15-чи къурулуш 
управленияда ишлеп тургъанды. Къыралны аллында 
аскер борчун Шимал Уралда ич ишлени аскеринде 
тамамлап,  юйюне къайтхандан сора ПМК-5 ор-
ганизацияда уруннганды.  Ол Нальчикде Идаров 
атлы  орамда «Чемпион» тюкен болгъан жердеги 
кёп къатлы юйлени къурулушуна тири къатышханды. 
Къырал чачылгъандан сора къурулуш ишле да се-
лейген эдиле. Абубекир да алгъа, башха жашлача, 
элинден узакъгъа кетип, къурулуш ишлеге къатыша 
тургъанды.

Алай заман бара баргъанда, аппасындан келген 
усталыкъны бир окъуу юйде да юйретмезликлерин 
ангылап, юйюрюнде жюрюген усталыкъгъа къай-
тады. Башлагъанында уа,  аппасындан къалгъан 
балта бла абаданладан юйреннген усталыкъдан 
сора жукъ жокъ. Алай сюйген ишинг бла кюрешсенг,  
къол къыйынынг да хайыр тюшюре башлайды. 
Абубекирни иши да тынч-тынч тюзелгенди. Элде иш 
жокълугъун сылтаугъа салып, жукъ этмей тургъанла 
Карка улудан юлгю алыргъа боллукъдула. Къол уста-
лыкъны хайырындан арбаздан чыкъмай юйюрюнге 
болушаллыкъса. 

Бешик ишлегенден мамыр усталыкъ болурму? 
Аны алайлыгъын ангылагъан агъач бла кюрешген 
эллилери чынар къанга бла болушуп,  жаш  ишин 
алай башлагъанды. Адамланы заказларына кёре 
жапма тюбюнде салырча столла, шинтикле, юй 
ичинде атлауучла, буруула да этеди ол. Бирле суу 
ташладан бийик хунала  этип, къоншуларындан 
бугъуннганларын жаратмай, Карка улу уа кесинде,  
кезиулю бешикни битгенин башхала да кёрюрча, 
агъачдан ариу буруу этгенди. 

Абубекир кеси да аппасы ишлеген бешикде бё-
леннгенди  54 жыл мындан алгъа. Къарт аппалары-
ны бешигинде, андан сора да, тукъумну кёп сабийи 
жукълагъанды. Ол бешик бюгюн да Каркаланы 
юйюрлеринде сакъланады. Юйюнде итиу салыучу 
столгъа дери да уста  хар затны кеси къолу бла 
ишлегенди. Бабугентчи жаш Огъары Малкъарда 
къурулушу бара тургъан музейге да кеси жараш-
дыргъан керекледен  юлюш чыгъарыгъын айтады. 
Сюрмеленнген, жонулгъан чынар агъачны ийиси 
болгъан цехден малкъар бла къарачай бешиклени  
юсюнден кёп зат билип чыкъдыкъ.

МАМАЙЛАНЫ Алий.

Нальчикде  27-чи номерли 
мектепни  окъуучусу  Байсы-
ланы Солтан, бу кюнледе 
каратеден Башкъортостан-
ны Уфа шахарында бар-
дырылгъан  «Олимпиалы 
умутла» деген битеурос-
сей эришиулеге къатышып, 
аныча ауурлукълары бол-
гъанланы араларында эм 
кючлю болуп, алтын майдал 
алгъанды.

Жашчыкъ спортну карате 
тюрлюсю бла алты жылын-
дан бери  кюрешеди. Би-
ринчи жылда окъуна респу-
бликалы эришиуледе алтын 

майдал къоллу болгъан эди. 
Бусагъатда анга онбир жыл 
болады. Майдаллары уа,  
асыры кёпден, кесинден эсе 
ауурдула.

Солтан къатышхан бу жол-
гъу эришиуле Уфа шахарны 
450-жыллыгъы бла байлам-
лы бардырылгъандыла. 
Алагъа  Россей Федераци-
яны  отуз бир регионундан 
1500  спортчу къатышханды. 
Къабарты-Малкъардан да 
21 жаш каратечи баргъан-
ды. Солтандан сора да, 
ауурлукъларына кёре бизни 
жерлешлерибиз Изабелла 

Блиева, Эмир, Инал Куш-
хов эмда Ислам Кебишев  
хорламла болдургъандыла.

Кюмюш майдаллагъа уа 
Артур Казанчев бла Идар 
Бежанов, «доммакълагъа» 
да Глашланы Мухаммад бла 
Муслим, Имран Сидаков, 
Дамир Сижажев тийишли 
болгъандыла.

Жашланы спортну устала-
ры Аслан Губашиев, Рустам 
Кампаров,  Азамат Мешев 
юйретедиле.

ДАЛХАТЛАНЫ Марзият.

Къабарты-Малкъарны жюзюуден биринчилигине 
битеу районладан 150 спортчу къатышханды.

Къызланы араларында эришиуге пятиборье бла 
кюрешгенлени къауумлары сынашхандыла. Аладан 
биринчи жерге Атабийланы Маликаны, Къалабе-
кланы Азизаны эм Василина Рагулинаны коман-
далары чыкъгъандыла. Жашланы араларында уа 
Аккыланы Исламны, Даниил Бубновну, Баккуланы 
Астемирни  бла Алийланы Алишерни къауумлары 
хорлагъандыла, деп билдиредиле КъМР-ни  Спорт 
министерствосундан.

КУЛЬЧАЛАНЫ Зульфия.

Бешиклери – 
усталыгъыны шагъатлары

К ъ М К ъ У - н у  м е д и ц и -
на колледжини китап-
ханасында энчи аскер 
операциягъа къатышхан 
жерлешлерибизни бир 
къаууму бла тюбешиу 
болгъанды. Студентлеге 
къонакъгъа  «Ата журтну 
къоруулаучулары» деген 
къырал фондну регион 
бёлюмюню башчысыны 
орунбасары Чеченланы 
Эльдар, аскер борчун 
толтуруп къайтхан  Ге-
рийланы Аслан, Запо-
рожье областьда къу-
ралгъан «Барс» отрядны 
санында къуллукъ этген 
Роман Коваленко, фель-
дшер  Искандер Чахалов 
келгендиле. 

Жа ш л а  б ю г ю н л ю к д е  
жерлешлерибиз, къыралы-
бызны сейирлерин къоруу-
лай, аны тынчлыгъы, келир 
ырахат жашауу ючюн жан-
ларын, къанларын аямай 

къазауат этгенлерин айтып: 
«Жюреклерибиз бла биз  
тенглерибиз, Ата журтну 
аскерчилери бла биргебиз.  
Къазауат баргъан жерде 
болуу, ол махтаулукъгъа  
атланыу тюйюлдю, ол хал-
къыбызны, Ата журтубузну 

тынчлыгъын  къоруулаугъа 
барыуду »,- деп чертген 
эдиле.

Тюбешиу керти да сей-
ирлик, ким да эс бурурча 
ётгенди.

ХОЛАЛАНЫ Марзият.

Нальчикни Искож тийре-
синде Маданиятны айны-
тыу арасында Ата журтну 
къоруулаучусуну кюнюне 
жораланып уллу концерт 
кёргюзтюлгенди. Аны «Па-
триот» жамауат биригиу  
къурагъанды. Анга респу-
бликада атлары айтыл-
гъан  жырчыла бла бирге 
студентле, сахнагъа энди 
чыгъа башлагъан жаш-
чыкъла бла къызчыкъла 
да къатышхандыла.

Къууанчха келгенлени  
«Аскер къарындашлыкъ» би-
теуроссей жамауат биригиуню 
регион бёлюмюню толтуруучу 
комитетини таматасы, Киши-
ликни ордени бла саугъаланн-
ган,  республикада Жамауат 
палатаны къауумуна кирген 
Владимир Абаноков алгъыш-
лагъанды. «Бусагъатдагъы 
заман бизни хар бирибизден 
да  уллу эслиликни эмда тюз 
оюм эте билиуню излейди.  
Жашларыбыз  энчи аскер 
операцияда нацизмге къа-

жау  къазауат этедиле. Бизни 
борчубуз а алагъа  не жаны 
бла да себеплик этергеди», - 
дегенди ол. 

Искусстволаны Шимал-
Кавказ къырал институтуну 
преподаватели, профессор 
Эфендиланы Фуат а бюгюн-
люкде аскер борчларын тол-
тура тургъанланы бютюн бек 
алгъышларгъа  сюйгенин 
айтханды.  «Ол  жашланы ат-
лары Уллу Ата журт урушну ке-
зиуюнде  жигитлик этенле бла 

бир тизгинде  турлукъдула, 
къыралыбызны тарыхында 
алтын харфла бла жазылып,  
ёмюрлеге сакъланырыкъды-
ла», - деп чертгенди ол.

Концертни кезиуюнде  бел-
гили совет эм россейли  жыр-
ла айтылгъандыла. Аланы 
араларында  халкъ жырла 
да эшитилгендиле. Бу ишге 
СКГИИ-ни  культура эм искус-
ство колледжини студентлери 
кеслерини аслам юлюшлерин 
къошхандыла.                                                     

Файдасыз къалгъанды
ГОСТ-ха келишмеген аракъыны бла 

коньякны ташыгъан эр киши  жууапха 
тартыллыкъды. Сыйырылгъан товарны 
багъасы 207 минг сомгъа жетеди.

Лескен районда ОМВД-ны полициячыла-
ры Владикавказдан 38-жыллыкъ инсаннга 
ачылгъан терслеу материалланы тинтип 
бошагъандыла. Ол ичги затланы законсуз 
ташыгъанына ишеклик барды. 

Ачыкъланнганыча, 2023 жылда май-
да РФ-ни МВД-сыны Шимал-Кавказ 
федерал округда баш управлениясыны 
къуллукъчулары «Урух» контроль пунктда 
«Лексус» машинаны тинтгенде, аракъысы 
эм коньягы бла 700 шеша тапхандыла. 
Алада тюрлю-тюрлю компанияланы эти-
кеткалары жабышдырылгъанды, алай 
къырал маркалары уа жокъ эди. Дагъыда 
бешлитрлик 32 канистра да табылгъанды, 
алада да спирти бла суусун зат болгъанды. 

Тинтиуледен ачыкъланнганыча, ичги 
ГОСТ-ну излемлерине келишмегенди. 
Сыйырылгъанны багъасы 207 минг сом-
гъа жетгенди. Владикавказчы айтханыча, 
ол товарны Нарткъалагъа элтгенди. Анга 
РФ-ни УК-сыны 171.3-чю статьясыны 1-чи 
кесегине кёре терслеу материалла ачы-
лып, сюдню къараууна берилгендиле.

Газдан ууланнгандыла
Газ бла жалчытыу компанияны къул-

лукъчусуна уголовный иш ачылгъанды. 
Ол къоркъуусузлукъну жорукъларына 
келишмеген жумушланы толтургъанына 
ишеклик барды, деп билдиргендиле биз-
ге РФ-ни СК-сыны КъМР-де Следствие 
управлениясындан.

Ачыкъланнганыча, 2023 жылда октябрь-
де  газ бла жалчытыу службаны слесари 
Зольск районну Камлюково элинде юйле-

ден биринде жылытыу системаны болумун 
сюзгенини юсюнден жалгъан  къагъыт ха-
зырлагъанды, алай тийишли жумушланы 
уа толтурмагъанды. 

Юйде уа сууну жылытхан прибор салынн-
ганда тийишли жорукъла сакъланмагъан-
дыла. 2024 жылда январьда ол юйде газны 
ууу жайылып, эки тиширыу ауушхандыла. 

РФ-ни СК-сыны Зольск районда бёлю-
мюню къуллукъчулары РФ-ни УК-сыны 
238-чи статьясыны 1-чи кесегине бузукъ-
лукъ этилгени бла байламлы уголовный 
ишни ачхандыла. Слесарь адамны сау-
лугъуна бла жашаууну къоркъуусузлугъуну 
жорукъларына келишмеген жумушланы 
толтуруп, аны хатасындан сунмай эки эм 
андан кёп адам ауушханы  ючюн жууапха 
тартыллыкъды. 

Сабийлеге жол къояргъа унутмагъыз
Элбрус районну школчулары водитель-

лени сакъ болургъа, сабийлеге жол берир-
ге чакъыргъандыла. 

1-чи номерли лицейни окъуучулары РФ-
ни Элбрус районда ОМВД-сыны къырал 
автоинспекторлары бла бирге Ата журтну 
къоруулаучусуну кюнюнде водительлени 
жолда жюрюуню жорукъларын сакълар-
гъа, сабийлеге сакъ болургъа чакъыр-
гъандыла. 

Окъуучула жолда жаяу ётгенлеге хурмет 
этерге, болушургъа, ашыкъдырмазгъа 
тилегендиле. Дагъыда машинада акъ-
ылбалыкъ болмагъанланны къоркъуу-
сузлугъун жалчытыргъа кереклисин да 
эсгертгендиле.  

Къысха ушакъланы ахырында сабийле 
водительлеге школчуладан алгъышлау 
письмола бергендиле.

ТИКАЛАНЫ Фатима хазырлагъанды.

Бу кюнледе Черек рай-
онну 1-чи  номерли спорт 
школуну келечилери Наль-
чикде бардырылгъан бир 
къауум эришиуге къатыш-
хандыла.  А ла дан бири  
Кенжени Маданият юйюн-
де  ётгенди. Анда боксдан 
2010-2011 жыллада туугъ-
анланы араларында регион  
биринчиликде  Огъары 
Малкъар, Бабугент, Бызын-
гы, Къашхатау эллени жаш 
спортчулары ахшы кёрюм-
дюле болдургъандыла. 

Кеси ауурлукъларын-
да Ахкёбекланы Илияс 
(40 кг.), Улбашланы Артур 
(60 кг.) хорлап, «алтын-
ла» къытхандыла. Кюмюш 
майдалланы  уа Чеченланы 
Осман (40 кг.), Холаланы 
Аслан (48 кг.) алгъандыла. 

Жашла тренерле Герий-
ланы Хусейинде, Чочай-

ланы Расулда, Чеченланы 
Арсенде эм Сараккуланы 
Ринатда жарау этедиле.  

Дагъыда бу школну ке-
лечилери тутушууну бир 
тюрлюсюнден  Нальчикде 
бардырылгъан турнирде 
кеслерин кёргюзтгендиле. 
Ол эришиуге Чеченден, 
Ингушетиядан, Къарачай-
Черкесден, Шимал Осе-
тия-Аланиядан, Къазах-
стандан, Узбекистандан эм 
Таджикистандан  битеу да 
170 жаш спортчу къатыш-
ханды.

Мында бизни жашладан 
жетеулен  кеси жыл санлы-
ланы  араларында юч «ал-
тын» эм тёрт да «кюмюш» 
къытхандыла. Къазийланы 
Рамазан, Шхагапсоев Бес-
лан эм Батчаланы Ибрагим 
да биринчи жерге  чыкъгъан-
дыла. Къадырланы Алан, 

Тогъузаланы Кемал, Тюмен-
ланы Кемран эм Герузланы 
Зариф а кюмюш майдалла 
бла къайтхандыла. 

   Спортчуланы Османла-

ны Мухтар бла Къарчаланы 
Альберт юйретедиле.

КЪАСЫМЛАНЫ 
Аминат.

Табийгъатны
аяргъа юйрене

КъМР-ни Жаш тёлю прави-
тельствосуну келечиси, та-
бийгъат байлыкъла эм эколо-
гия министри, «Eco love Elbrus» 
биригиуню  таматасы  Жазала-
ны Фатима бу кюнледе Элбрус 
посёлкада болуп, школчула 
бла тюбешгенди. Аны бу жоло-
учулугъу ёсюп келген тёлюге 
тёгерекде къудуретни сакъла-
уну магъанасын ангылатыугъа 
жораланнганды. 

Жазаланы Фатиманы биргесине 
анга «Eco love Elbrus» биригиуню  
ишинде болушлукъ этип тургъан 
«ГеоКавказ»  ООО-ну инженер-
экологу Дарья Катина да къатыш-
ханды. Школну завучлары Курдан-
ланы Азиза бла Байдаланы Рита 
тюбешиуге 5-чи-10-чу  классланы 
окъуучуларын къурап, Элбрус элни  
клубуна келтиргендиле. 

Быллай тюбешиулени Фатима 
Тахировна,  тёрели этип,  былтыр-
дан бери бардырады. Алада ай-
тылгъан затлагъа сабийле къачан 
да уллу сейир этип  тынгылайдыла. 
Ма бу жол да къызчыкъла бла 
жашчыкъла къонакъланы  та-
бийгъатыбызны сакълауну юсюн-
ден билдириулерине энчи эс бур-
гъандыла. Дагъыда школчула  
соруулагъа да бек сюйюп жууапла 
бергендиле. Аллай тириликлери 
ючюн Фатима бла Дарья аланы 
саугъалагъандыла. 

- Басхан ауузу, барыбыз да бил-
генден, къыралыбызда туристле 
аслам келген жерледен бириди. 
Аны себепли биз кесибиз сагъыш 
этмесек жерибизни тазалыгъыны 
юсюнден, киши  да къайгъырлыкъ 
тюйюлдю. Ёсюп келген тёлюге 
уа ол затланы бюгюнден башлап 
эсгерте турмасакъ, тамбла кеч бо-
лургъа боллукъду, - деп чертгенди 
Жазаланы Фатима. 

Жаз башында уа къонакъла 
энтта да къайтып келирге сёз бер-
гендиле. Ол заманда ала школчула 
бла бирге терекле орнатыр мурат-
лыдыла.

ТАППАСХАНЛАНЫ Аминат.

Жырла бла хурметлегендиле

Жигитле арабыздадыла

Солтанны кезиулю хорламы

Жетишимлери умутландырады

Эм кючлюле
ачыкъланнгандыла

Тюшюндюрюу

УЯНАЛАНЫ Кизика, УЛБАШ-
ЛАНЫ Къайырбекни къызы, 
дуниядан кетгени бла байламлы 
уллу бушуугъа жюреклеринден 
жарсып, къайгъы сёз бергенлени 
барына да Уяналаны тукъум ыра-
зылыгъын билдиреди. 

Уяналаны тукъум совети УЯНАЛАНЫ Ахматны жашы Камал дуниядан кетгени бла бай-
ламлы уллу бушуу этип, аны юйюрюне, жууукъ-ахлусуна къайгъы сёз береди. 

Къабарты-Малкъар Республиканы Маданият министерствосуну, «КъМР-Медиа» ГКУ-ну, 
КъМР-ни Журналистлерини союзуну, «Кабардино-Балкарская правда», «Адыгэ псалъэ», «За-
ман», «Советская молодёжь», «Горянка» газетлени, «Литературная Кабардино-Балкария», 
«Ошхамахо», «Минги-Тау», «Солнышко», «Нур», «Нюр» журналланы, «Къабарты-Малкъар» 
ВТК-ны, «КъМР-инфо» информация агентствону, «Элбрус» китап басманы коллективлери 
мюлкню жюрютген службаны тийрелени тазалаучусу АГУЗАРОВА Асият Муридовнагъа бла 
мюлкню жюрютген службаны служебный отоуланы тазалаучусу ПШИБИЕВА Зейнаб Мури-
довнагъа аналары МАМБЕТОВА Раиса Хатутовна ауушханы бла байламлы уллу бушуу этип 
къайгъы сёз бередиле. 


